
Ատենախոսության թեման հաստատվել է չՀ գյուղատնտեսության նախարա-
րության երկրագործության և բույսերի պաշտպանության գիտական կենտրոնի գիտա-

կան խորհրդում:

Գիտական ղեկավար՝
Գյուղատնտեսական գիտությունների դոկտոր, պրոֆեսոր Հ. Լ. ԹԵՐԼԵՄԵԶՅԱՆ

Պաշտոնական ընդդիմախոսներ՝
Կենսաբանական գիտությունների դոկտոր Մ. Ա. ՍԱՐԳՍՅԱՆ

Գյուղատնտեսական գիտությունների թեկնածու Ա.Վ. ՆԱԼԲԱՆԴՅԱՆ

Առաջատար կազմակերպություն՝ Երևանի պետական համալսարանի
կենսաբանական ֆակուլտետ

Պաշտպանությունը կայանալու է՝ 2006 թ. հունիսի 23-ին, ժամը 1330-ին

Հայաստանի պետական ագրարային համալսարանի 011 մասնագիտական խորհրդում:
Հասցեն՝ 375009, ք. Երևան, փող. Տերյան., շ. 74:

Ատենախոսությանը կարելի է ծանոթանալ ՀՊԱՀ -ի գրադարանում:
Սեղմագիրն առաքված է *22" մայիսի 2006թ.:

Մասնագիտական խորհրդի գիտական
քարտուղար, գյուղ. գիտ. դոկտոր Ս. ՀԱՐՈՒԹՅՈՒՆՅԱՆ

Тема диссертации утверждена на учёном совете Научного центра земледелия и
защиты растений Министерства сельского хозяйства РА
Научный руководитель:
Доктор с/х наук, проф. г. Л. ТЕРЛЕМЕЗЯН

Официольные ошпоненты:
Доктор биол. наук М. А.САРГСЯН

Кандидат c/x наук А.В. НАЛБАНДЯН

Ведущая организация. Ереванский Государственный университет, биологический факультет

Защита диссертации состоится: <<23" июня 2006 r. в 1333 часов на заседании
специализированного совета 011 ГАУА по адрессу: 375009, r. Ереван, ул. Теряна 74.

с диссертацией можно ознакомится в библиотеке ГАУА.
Автореферат разослан " 22 " мая 2006 r.

Գրադարան
Учёный секретарь специализированного
совета, доккор сельскохозийственныховут АРУТЮНЯН

a
վդատումոչ asth-2006

ԱՇԽԱՏԱՆՔԻ ԸՆԴՀԱՆՈՒՐ ԲՆՈՒԹԱԳԻՐԸ

Թեմայի արդիականությունը: Հատապտղային մշակաբույսերը լայնորեն տա-

րածված թփատեսակներ են: Պտղահատիկներն օգտագործվում են սննդի մեջ թարմ և

վերամշակված վիճակում, ինչպես նաև բժշկության մեջ: Հատապտուղները հա-
րուստ են վիտամիններով (A, Bi, Вв, B12, с, P, PP), եթերային յուղերով, դաբաղա-

նյութերով, օրգանական թթուներով, հանքային աղերով և այլն: Դրանք բոլորը
կենսականորեն անհրաժեշտ են մարդու աճի, զարգացման և առանձին օրգան-

ների բնականոն գործունեության համար:

Հատապտղային մշակաբույսերի վրա զարգանում են մի շարք վնասա-

տուներ, որոնց պատճառած վնասի հետևանքով ընկնում է բերքի որակն ու
քանակը: Առ այսօր, Հայաստանի Հանրապետության պայմաններում հատա-

պտղային մշակաբույսերի վնասատուների վերաբերյալ չեն կատարվել հատուկ

ուսումնասիրություններ ՝ չի բացահայտվել վնասատուների տեսակային կազմը,
չի որոշվել դրանց բացասական տնտեսական նշանակությունը և չեն մշակվել

պայքարի միջոցառումներ առավել վտանգավոր վնասատուների դեմ:

Հետազոտության նպատակը և խ Հետազոտության նպատակն է.
> որոշել նախալեռնային գոտում հատապտղային մշակաբույսերի, մասնավո-

րապես՝ հաղարջենու, կոկռոշենու, մորենու և մոշենու վնասատուների
տեսակային կազմը և դրանց բացասական տնտեսական նշանակությունը;

> ուսումնասիրել և ճշտել հիմնական տեսակների կենսակերպը, տարածվա-

ծությունը, վնասակարությունը, կերաբույսերը, կենսաբանական առանձ-

նահատկությունները;

> մշակել էկոլոգիապես անվտանգ պայքարի միջոցառումներ հատապտղային

մշակաբույսերի հիմնական վնասատուների դեմ:

Գիտական նորույթը և գործնական արժեքը:  Նախալեռնային գոտում

առաջին անգամ պարզվել է.

հատապտղային մշակաբույսերի վնասատուների տեսակային կազմը՝ բա-

ցահայտվել են 63 տեսակ վնասատուներ, այդ թվում՝ 58 միջատներ և 5
տզեր: Վնասատուների ընդհանուր թվից 4-ը առաջին անգամ են նշվում

Հայաստանի ֆաունայի, իսկ 13-ը՝ Արարատյան հարթավայրի նախա-

լեռնային գոտու համար;

I հիմնական տեսակների կենսաբանական առանձնահատկությունները,

տարածվածությունը, վնասակար գործունեությունը;

/ մշակվել են պայքարի անվտանգ միջոցառումներ հատապտղային մշակա-

բույսերի հիմնական վնասատուների դեմ, մասնավորապես, ագրոտեխնի-

կական պայքար և բուսական ծագում ունեցող թուրմերով ցողումներ:

Աշխատանքի փորձագնահատումը Ատենախոսության հիմնական դրույթ-

ները զեկուցվել և քննարկվել են Երկրագործության և բույսերի պաշտպանության

գիտական կենտրոնի գիտական խորհրդում (2005 թթ):
Աշխատանքի արդունքների հրա Ատենախոսության թեմայով

հրատարակվել են 7 գիտական աշխատություններ, որոնցից 5-ը տպագրվել են

Հայաստանի գիտական ամսագրերում, իսկ 2-ը միջազգային համաժողովի նյութեր

են:
Աշխատանքի ծավալը և կառուց Աշխատանքը ներկայացված է 124

համակարգչային էջերի վրա: Կազմված է ներածությունից, 6 գլուխներից,

եզրակացություններից, գործնական առաջարկություններից, գրականության

ցանկից և հավելվածից: Ատենախոսությունում ընդգրկված են 18 աղյուսակներ, 19
գծանկարներ, 19 լուսանկարներ: Օգտագործված գրականության ցանկը ներառում

է 154 անվանում, այդ թվում, 105-ը ռուսերեն, 12-ը այլ լեզուներով:

ԱՇԽԱՏԱՆՔԻ ԲՈՎԱՆԴԱԿՈՒԹՅՈՒՆԸ

ՆԵՐԱԾՈՒԹՅԱՆ մեջ ներկայացված է ատենախոսության թեմայի գիտական

և գործնական նշանակությունը, շարադրված են աշխատանքի նպատակները:

1.ՆԱԽԱԼԵՌՆԱՅԻՆ ԳՈՏՈՒ ԲՆԱԿԼԻՄԱՅԱԿԱՆ ՊԱՅՄԱՆՆԵՐԻ ՀԱՄԱՌՈՏ

ԲՆՈՒԹԱԳԻՐԸ

Գլխում բերված են տեղեկություններ նախալեռնային գոտու աշխար-

հագրական. տեղաբաշխվածության, բնակլիմայական պայմանների, բուսական
ծածկույթի, հատապտղային մշակաբույսերի տարածվածության, ինչպես նաև

տվյալներ հետազոտության տարիների օդերևութաբանական ցուցանիշների

վերաբերյալ:

2. ՀԵՏԱԶՈՏՈՒԹՅՈՒՆՆԵՐԻ ՄԵԹՈԴԻԿԱՆ

Աշխատանքը կատարվել է 2002-2004 թթ. ընթացքում Երևանի, Արագածոտնի և

Կոտայքի մարզերի տարածքներում:

Հատապտղային մշակաբույսերի վնասատուների տարածվածությունը որոշվել է
ողջ վեգետացիայի ընթացքում կատարված ուղեերթային հետազոտությունների

միջոցով:

Հիմնական վնասատուների կենսաէկոլոգիական առանձնահատկություն-

ները ուսումնասիրվել են մշտական փորձադաշտերում, որոնք առանձնացվել են

Քանաքեռի, Դավիթաշենի, Ավանի ֆերմերային տնտեսություններում:

Հավաքված տեսակների որոշման գործին մեծ օժանդակություն են ցուցաբե-

րել ինչպես Հայաստանի, այնպես էլ Վրաստանի համապատասխան գիտական
կենտրոնների մասնագետները: Թիթեռների որոշ տեսակներ նույնականացվել են

պրոֆ. Է. Ա. Դիդմանիձեի, տզերը՝ կ. գ. թ. Վ. Դիլբարյանի, ծծող միջատները Ա.

Վ. Սայադյանի կողմից:
Դրանք որոշվել են նաև գրական տվյալների հետ համեմատության միջոցով

/Bp. леса, 1955; Борхсениус, 1949; Плавильщиков, 1948; ОСХВПКР, 1976/ և նույնա-

կանացվել են միջատաբան Ս. Ա. Միրզոյանի կողմից:
Վեգետացիայի ընթացքում հաշվառումներ են կատարվել հիմնական վնասա-

տուների քանակի դինամիկան որոշելու համար Արագածոտնի և Կոտայքի մար-

ջերի տարբեր տնտեսություններում: Այդ նպատակով, հետազոտվող տնկարկ
ներում ըստ անկյունագծի պարբերաբար ուսումնասիրել ենք 50-ական թփեր և

հաշվառել դրանց վրա գտնվող վնասատուների քանակը:

Վնասատուներով թփերի բնակեցվածության աստիճանը որոշվել է ըստ չորս

բալանի սանդղակի:
Օդերևութաբանական անհրաժեշտ ցուցանիշները բերվել են համաձայն ՀՀ

հիդրոօդերևութաբանական և մոնիտորինգի պետական ծառայության /ՊՈԱԿ/:

Պայքարի միջոցառումների մշակման շրջանակներում փորձարկվել են
ագրոտեխնիկական միջոցառումներ: Առանձին այգիներում կատարվել է բույսերի

գարնանային էտ, որի ընթացքում հեռացվել են վարակված ընձյուղները կամ
ճյուղերը: Էտը կատարվել է ըստ ընդունված մեթոդների (Եսայան և ուր., 1990;

Ստեփանյան և ուր., 1993; Рокитин, 1990): Փորձարկված պատրաստուկների

կենսաբանական արդյունավետության հաշվարկները կատարվել են Կ. Ա. Գարի
/Гap, 1963/: Վնասատուների դեմ պայքարի միջոցառումների մշակման ընթացքում

հիմնականում կիրառվել են տաքդեղի, կարտոֆիլի, սոխի, երիցուկի թուրմեր:

Բերքահավաքի ընթացքում հավաքվել են փորձանմուշներ և ուսումնասիրվել

է թուրմերի ազդեցությունը պտղահատիկների կենսաքիմիական որոշ ցուցա-
նիշների վրա: Որոշվել է նաև միջոցառումների կենսաբանական և տնտեսական

արդյունավետությունը:
Կատարված ուսումնասիրությունների առավել կարևոր արդյունքները են-

թարկվել են մաթեմատիկական վերլուծության:

3. ԸՆԴՀԱՆՈՒՐ ՏԵՂԵԿՈՒԹՅՈՒՆՆԵՐ ՀԱՏԱՊՏՂԱՅԻՆ ԹՓԱՏԵՍԱԿՆԵՐԻ

ՏԱՐԱԾՎԱԾՈՒԹՅԱՆ, ՏԵՍԱԿԱՅԻՆ ԿԱԶՄԻ և ՆՇԱՆԱԿՈՒԹՅԱՆ ՄԱՍԻՆ

Բերված են տվյալներ ՀՀ-ում հատապտղային մշակաբույսերի, մասնա-

վորապես, հաղարջենու, կոկռոշենու, մորենու և մոշենու տարածվածության,

տեսակային կազմի, պտղահատիկների բուժիչ հատկությունների և տնտեսական

նշանակության վերաբերյալ:

4. ՀԱՏԱՊՏՂԱՅԻՆ ՄՇԱԿԱԲՈՒՅՍԵՐԻ ՎՆԱՍԱԿԱՐ ՖԱՈՒՆԱՆ

Ըստ կենդանաբանական համակարգի ներկայացվում են տեղեկություններ

արձանագրված վնասատուների մասին: Վերջիններս պատկանում են հետևյալ
կարգերի. ուղղաթներ - 3, թրիպսներ i, միակերպաթևեր - 11, կիսակարծրա-

թևեր՝ 3, կարծրաթներ՝ 8, թաղանթաթևեր երկթներ - 2, թեփուկաթներ՝ 23,
տզեր 5: Ընդամենը - 63 տեսակ: Բերված են համառոտ գրական տվյալներ դրանց

տարածվածության մասին:
Հետազոտված տեսակներից 65,1% նշվում են որպես մորենու, 30,2%՝

մոշենու, 65,1%՝ հաղարջենու, 30,2%՝ կոկռոշենու վնասատուներ:

Հետազոտություններից պարզվել է, որ հատապտղային վնասատուների

կազմում գերակշռում են բազմակեր պոլիֆագ տեսակները, որոնց տեսակարար

կշիռը կազմում է 68,3%: Համեմատաբար քիչ են մռնոֆագերը (19,1%) և օլիգո-

ֆագերը (15,9%):
Կատարած վերլուծությունը ցույց է տալիս, որ նախալեռնային գոտու տա-

րածքում աճող հատապտղային թփատեսակների վնասակար ֆաունան կազմված

է 10 ֆաունիստական համակարգերից, որոնց մեջ 60,2 %-ը ունեն լայն տարածում

(եվրոսիբիրյան՝ 7,9 %, տրանսպալեարկտիկական՝ 19,0 %, պալեարկտիկական

30,1 % կոսմոպոլիտ 3,2 %): 14,3 %-ը պատկանում են եվրոպական և
թուրանական, 3,2 %-ը՝ հարավ-եվրոպական, 4,8%-ը՝ միջերկրածովային, իսկ
3,2%-ը՝ տեղական և սումերական խմբերին (մեկական տեսակ):

Հատապտղային թփատեսակների մոտ մեծ տոկոս են կազմում տերևակեր

վնասատուները ՝ 41 տեսակ (65,1%): Բողբռջների և ծաղիկների վնասատուները

կազմում են 8 տեսակ (12,7%), պտղահատիկներինը՝ 6 (9,5%), շվերինը՝ 15

(23,8%), բնի և արմատներինը՝ 7(11,1%):

5. ՀԱՏԱՊՏՂԱՅԻՆ ՄՇԱԿԱԲՈՒՅՍԵՐԻ ՎՆԱՍԱՏՈՒՆԵՐԻ

ՀԻՄՆԱԿԱՆ ՏԵՍԱԿՆԵՐԸ

Հատապտղային մշակաբույսերի վրա արձանագրվել են 63 տեսակ

վնասատուներ, որոնցից շատ քչերն են զանգվածային զարգացում տալիս:
Համեմատաբար բարձր վնասակարություն են ցուցաբերել սովորական

ոստայնատիզը, կոկռոշենու լվիճը, մորենու լվիճը, ուռենու վահանակիրը,

մորենու բզեզը և ապակեթիթեռները:

5.1. Սովորական ոստայնատիզ

(Tetranychus telarius L., Обыкновенный паутинный клещ)

Կատարած հետազոտությունները ցույց են տվել, որ հաղարջենու միջին
բնակեցվածությունը ոստայնատզով տատանվում տարբեր տարիներին և
տարբեր տնտեսություններում: 2002 թվականին թփերի միջին բնակեցվա-

ծությունը սովորական ոստայնատզով Կոտայքի մարզի տնտեսություններում

(Մայակովսկի, Ձորաղբյուր, Ջրվեժ) կազմել է 27,5-32,5%, 2003 թվականին՝ 22,5
37,5%, իսկ 2004 թվականին՝ 27,5-37,5%; Արագածոտնի մարզում (Աշտարակ,

Օրգով, Բյուրական, Եղվարդ, Ջրառատ, Բուժական, Ոսկեվազ), համապատաս-

խանաբար՝ 25-32,5; 22;5-40; 25-35%o:
Առավելագույն բնակեցվածություն է գրանցվել 2003 թվականին Արագա-

ծոտնի մարզում, մասնավորապես, Եղվարդում և Ջրառատում՝ 40%:
Քանաքեռի, Ավանի և Բալահովիտի փորձատարածքներում կատարված վաղ

գարնանային հետազոտությունների ընթացքում պարզվել է, որ սովորական

ոստայնատիզը ձմեռում է թփերի կեղևի ճեղքվածքներում՝ հասուն էգի փուլում:

Տերևաբացի շրջանում էգերը դուրս են գալիս ձմեռումից և սնվում տերևների

բջջահյութով:
Տարեկան տալիս է առնվազն 7-8 սերունդ:
Հետազոտություններ են կատարվել նաև պարզելու տարբեր հատապտղային

մշակաբույսերի վարակվածությունը սովորական ոստայնատզով: Ուսումնասի-

րությունները ցույց են տվել, որ հատապտղային թփատեսակները տարբեր
աստիճանով են վարակվում սովորական ոստայնատզով. կոկռոշենու մոտ դիտ-

վում է սովորական ոստայնատզով թփերի և 2, մորենու՝ 1, 2 և 3, իսկ հաղար-

ջենու և մոշենու տարբերակներում՝ բոլոր 4 բալերին համապատասխանող վա-

րակվածություն /Գծ.1/: Համապատասխանաբար, բարձր է մոշենու և հաղարջենու

բնակեցվածությունը ոստայնատզով (միջինը՝ 24,9+4,2 և 23,5+2,5 %), մինչդեռ

մորենու տարբերակում այն կազմում է 19,9+2,8; իսկ կոկռոշենու՝ 9,0+3,3 %:

Հետազոտություններ են կատարվել նաև պարզելու հաղարջենու բերքա-

տվությունը առողջ և ոստայնատզով ուժեղ վարակված թփերի վրա: Պարզվել է, որ

ոստայնատզի հասցրած վնասի հետևանքով կտրուկ ընկնում է թփերի բերքի

քանակն (միջինը՝ 23,7 %) ու որակը:

70% ա4 բալ
03 բալ

60 - 012 բալ

50 - 11 բալ

40 -

30 -

20 -

10 -

о
Հաղարջենի Մորենի Մոշենի Կոկռոշենի

Գծ. 1. Հատապտղային թփատեսակների վարակվածությունը սովորական

ոստայնատզով (2002-2003 թթ միջինը)

5.2 Կռկռոշենու լվիճ (Aphis grossulariae Kalt, Крыжовниковая тля)

Կոկռոշենու լվիճը համարվում է լայնորեն տարածված տեսակ: Վնասում է
ինչպես կոկռոշենուն, այնպես էլ հաղարջենուն:

Ձմեռում է ձուն՝ կերաբույսի բողբոջների ցածի մասում: Ձվերը սև են,

երկարավուն և լավ նկատելի: Ձվերից թրթուրները դուրս են գալիս գարնանը՝

կերաբույսի բողբոջակալման շրջանում: Հատուկենտ թրթուրներ մեր կողմից
դիտվել են Քանաքեռում ապրիլի կեսերին, իսկ զանգվածային կարգով՝ մայիսի

առաջին տասնօրյակում: Թրթուրները սկզբում սնվում են բողբոջների հյութով:

Տերևները կազմավորվելու շրջանում անցնում են դրանց վրա և ծծում բջջահյութը:

Այդ շրջանում ձվերից դուրս են գալիս նոր սերնդի թրթուրները: Դրանք 8-14 օր

անց վերափոխվում են կենդանածին էգերի՝ սերնդահիմնադիրների, որոնք
նկատելի են մինչև ամառվա վերջին օրերը: Ավելի ուշ շրջանում լվիճները

վարակում են նաև ընձուղները: Ծծելու հետևանքով ընձյուղները ծռմռվում են,
տերևները կուչ են գալիս և առաջացնում գալեր, որոնց ներսում լվիճները

շարունակում են սնվել: Ամառվա կեսին երևում են թևավոր անհատները, որոնք

թռչում են նոր բույսերի վրա, սկսում են ձվադրել, բազմանալ և վարակել նորանոր

թփեր: Դրա հետ զուգընթաց, ավելացնենք նաև, որ նոր առաջացած գալերում
սկսում են երևալ նաև գիշատիչ միջատները՝ զատկեբզեզները, ոսկեաչիկները և

այլն, որոնք խժռում են լվիճներին, սակայն օգտակար միջատների քանակը

բավարար չէ վնասատուին լրջորեն ոչնչացնելու համար:

Մեր դիտարկումներով, կոկռոշենու լվիճը Քանաքեռի պայմաններում տարե-

կան տալիս է 3-4 սերունդ:
Միջին բնակեցվածությունը նշված վնասատուով կազմում է 25,0-42,5%: 2002

թվականին կոկռոշենու լվիճով բարձր բնակեցվածություն է դիտվել Ջրառատում,

Բուժականում և Եղվարդում (37,5%): 2003 թ.-ին մի շարք տնտեսություննե-

րում (մասնավորապես Ձորաղբյուրում, Ջրվեժում, Օրգռվում, Բյուրականում և
Ջրառատում) կոկռոշենու լվիճով թփերի բնակեցվածությունը զգալիորեն աճել է և

առավելագույնի հասել հատկապես Ջրառատում՝ 42,5%:
Ուսումնասիրությունները ցույց են տվել |Գծ.2/, որ կոկռոշենու լվիճով

թփերի բնակեցվածությունն ամռանն աստիճանաբար աճում է: Առավելագույն

բնակեցվածություն գրանցվում է օգոստոս ամսին, այնուհետև, աշնանն այն

սկսում է նվազել:

100в 90 I

80 -
70
60
50

30
30 -
20 -
10 -

о
10.vI 20.VII 30.VI 10.VII 20.VII 30.VII 10.1X 20.1X 30.1x 10.x 20.x 30.х

Օրը

Գծ. 2. Հաղարջենու բնակեցվածությունը կոկռռշենու լվիճով՝ ըստ

տասնօրյակների (2002 թ.)

2004 թվականին կոկռոշենու լվիճով տարբեր աստիճանով բնակեցվածության

պայմաններում ուսումնասիրվել է նաև հաղարջենու և կոկռոշենու բերքա-

տվությունը մշտական փորձադաշտերում:

Ցածր աստիճանի բնակեցվածության դեպքում հաղարջենու բերքա-

տվությունը իջնում է 4,7; միջինի 10,9: իսկ ուժեղ բնակեցվածության դեպքում՝

18,8 %-ով; կոկռոշենու դեպքում բերքի կորուստը համապատասխանաբար

կազմում է՝ 4,0; 9,2 և 23,3 %:

5. 3. Մորենու լվիճ (Aphis idaei v. d. Goot., Малинная тля)

Տարածված է Եվրոպայում, Կովկասում, Միջին Ասիայում: Հայաստանի

համար նշվում է առաջին անգամ: Վնասում է մորենուն և մոշենուն: Լվիճները

փոքր խմբերով սնվում են նոր աճող բողբոջներով, տերևներով և ընձյուղներով:

Տերևների վրա գտնվում են ցածի երեսին:
Ձմեռում են ձվերը բողբոջների ցածի մասում՝ առանձին կամ փոքր խմբերով:

Ձուն շատ փոքր է, փայլուն, սև գույնի և հազիվ նշմարվելի:- Ձվերից թրթուրները

դուրս են գալիս տերնաբացի շրջանում: Սնվում են ընձյուղների հյութով, իսկ

տերևակալման ընթացքում անցնում են տերևների վրա և սնվում դրանց հյութով:

Հյութը ծծելու հետևանքով բույսը լավ չի աճում, շվերը ծռմռվում են, տերևները՝

կուչ գալիս: Պտղակալման շրջանում լվիճները փոքր խմբերով երևում են
ընձյուղների գագաթին, կամ հասուն տերևների ներքևի մասում: Լվիճները

զարգանում են դանդաղ և մնում են տերևների վրա մինչև ցրտերը: Տերևաթափի

ժամանակ տերևների հետ թափվում են և ցրտից ոչնչանում: Լվիճի

սերնդահիմնադիրները երևում են ամառվա կեսերին և սկսում են ծնել թրթուրներ,

որոնք փոքր խմբերով երևում են ընձյուղների վրա: Թևավոր անհատները երևում
են ամառվա վերջին: Ձվադրում են օգոստոս-սեպտեմբեր ամիսներին բողբռջների

ցածի մասում՝ մեկական կամ փոքր խմբերով:

Մորենու լվիճը տարեկան տալիս է 2 սերունդ:
Մեր կողմից այս վնասատուն արձանագրվել է բոլոր հետազոտված

տնտեսություններում /Գծ.3/:

451
40-

a 35-
& 30-
В 25-
в 20-

& 15-
10-

5 2004 թ.

Գծ. 3. Մորենու բնակեցվածությունը մորենու լվիճով տարբեր

տնտեսություններում

Պարզվել է նաև, որ չնայած մորենին համեմատաբար ուժեղ է վարակվում

մորենու լվիճով, սակայն վերջինիս հասցրած վնասը զգալի չէ, ինչը կարելի է
բացատրել մորենու տեսակային առանձնահատկություններով:

5.4. Ուռենու վահանակիր (Chionaspis salicis L., Ивовая щитовк
Մեր կողմից ուռենու վահանակրի գաղութներ նկատվել են հաղարջենու ու

կոկռոշենու վրա, հիմնականում, այն թփերի վրա, որոնք աճում են բարդենու և

ուռենու հարևանությամբ: Ուռենու վահանակրի զարգացում առանձին հատա-

պտղային մշակաբույսերի վրա, բաց տարածքներում, չենք արձանագրել:

Ուռենու վահանակիրը ձմեռում է ձվի փուլում՝ էգի վահանիկի տակ:

Գրական տվյալներով, վահանիկի տակ լինում է 40-60 ձու: Գարնանը մայիսի
սկզբներին, ձվերից դուրս են գալիս թափառողները: Վերջիններս հունիսին

մաշկափոխվում են երկրորդ հասակի թրթուրների, ապա վերափոխվում՝ էգերի:

Ձվադրումը կատարվում է օգոստոսին:

Էգի վահանիկի ձևը և գունավորումը կարող է փոփոխվել կախված

վնասատուի գտնվելու վայրից, խտությունից, կերաբույսից, կեղևի ծալքերի

խորությունից և այլն:
Ուռենու վահանակրով վարակված թփերը բույսի հյութը ծծելու հետևանքով

զգալիորեն թուլանում են: Վնասը հատկապես զգալի է բարակ կեղևով թփերի
մոտ: Թփերի հյութը ծծում են ինչպես թափառողներն, այնպես էլ վահանիկի տակ

գտնվող կենդանի անհատները: Նման թփերն ունենում են ընկճված տեսք,

տերևները չորանում են ու թափվում:

Մեր կողմից կատարվել է ուռենու վահանակրով վարակված թփերի

բերքատվության որոշում: Պարզվել է, որ բերքի կորուստը միջին հաշվով թույլ
վնասվածության դեպքում կազմում է 4,8%, միջինի՝ 9,5%, իսկ ուժեղի՝ 19,4%:

5.5. Մորենու բզեզ (Byturus tomentosus L., Обыкновенный малинник)

Հայաստանի պայմաններում այս տեսակի կենսակերպը այլ հետազոտողների

կողմից համարյա չի ուսումնասիրված:

Մորենու բզեզը հիմնականում հանդիպել է մորենու և մոշենու վրա:

Ձմեռում են հասունները և հարսնյակները կերաբույսի տակ՝ հողի մեջ:

Գարնանը դուրս են գալիս բզեզները և սնվում բույսերի բողբոջներով, իսկ

տերևները բացվելու շրջանում նաև տերևներով, առաջացնելով դրանց վրա մանր

ծակոտկեններ: Կոկոնների առաջացման շրջանում բզեզները ձվադրում են դրանց

ցածի մասում:
Ձվադրումը սկսում է մայիսի կեսերին:
Ձվադրումից 8-10 օր անց դուրս են գալիս թրթուրները, որոնք անցք են

փորում բողբոջների վրա հիմքային մասում և մտնում ներս: Պտուղների
կազմավորման շրջանում սնվում են պտղահատիկներով: Վնասված պտղահա=

տիկները վատ են աճում և կերված մասում չորանում են կամ փտում (բերքա-

հավաքի ժամանակ հավաքված պտղահատիկների կույտի տակ կարելի է հայտ=

նաբերել մեծ քանակությամբ թրթուրներ): Բերքահավաքի շրջանում թրթուրներն

իջնում են ցած և հարսնյակավորվում հողի վերին շերտերում:
Պարզվել է, որ հողի մեջ գտնվող ոչ բոլոր թրթուրներն են հարսնյակավոր-

վում. մոտ 15 %-ը ձմեռում են այդ փուլում և հարսնյակավորվում են հաջորդ

տարի՝ հուլիսի երկրորդ կեսերին:
Այսպիսով, մորենու բզեզը տարեկան տալիս է մեկ սերունդ:

Մորենու բզեզով վնասվածություն մեր կողմից դիտվել է մորենու տերևների,

կռկոնների, ծաղիկների և պտղահատիկների վրա: նշենք, որ բզեզները տերևների

և պտղահատիկների վրա առաջացնում են 0,3-4 մմ տրամագծով անցքեր:

Կոկոնների, ծաղիկների և պտղահատիկների վնասվածությունը որոշվել է
հաշվառված առողջ և վնասված օրգանների համամասնությամբ: Յուրաքանչյուր

թփի ամեն կողմից պոկվել են որոշակի քանակի օրգաններ և որոշվել է առողջ-
ների և վնասվածների հարաբերակցությունը: Պարզվել է, որ մորենու բզեզի

կողմից վնասվում են մորենու տերևները և բոլոր գեներատիվ օրգանները, ընդ

որում, կոկոնների, ծաղիկների, տերևների և պտղահատիկների հարաբերակ-

ցությունը 20:21:27:32 Է /Գծ.4/:

կոկոններ
տերևներ 20%

27%

ծաղիկներ
21%

պտուղներ
32%

Գծ. 4. Մորենու տարբեր օրգանների վնասվածությունը մորենու բզեզի կողմից

Պարզվել է, որ վերջին հաշվով, մորենու բզեզի գործունեության հետևանքով

ամենից շատ վնասվում են պտղահատիկները, որի հետևանքով կտրուկ նվազում

է ինչպես դրանց միջին քաշը, այնպես էլ բերքի քանակը:

5.6. Հաղարջենու ապակեթիթեռ

(Synanthedon tipuliformis Cl., Смородинная стеклянница);

Մորենու ապակեթիթեռ

(Bembecia hylaeiformis Lasp., Малинная стеклянни
Նշված երկու տեսակ ապակեթիթեռներն ունեն նման կենսակերպ: Երկուսն

էլ վնասում են ինչպես հաղարջենուն, այնպես էլ մորենուն:
Հաղարջենու ապակեքիթեռ: Համարվում է հաղարջենու, կոկռոշենու, երբեմն

նաև մորենու վնասատու: Որոշ վայրերում այն նշվել է որպես տկողնու և գիհու

երիտասարդ ընձյուղների և կեղևի վնասատու:
Թիթեռի թռիչքը տեղի է ունենում հաղարջենու ծաղկումից 10-15 օր անց:

Թռիչքից հետո թիթեռը զուգավորվում է, որից հետո անցնում է ձվադրման:

Ձվադրում է երիտասարդ շվերի վրա՝ մեկական կամ փոքր կույտերով:
Ձվից դուրս գալուց 1-2 ժամ անց թրթուրը կրծելով անցքեր է բացում

հաղարջենու ընձյուղների միջուկում: Սնվելով ընձյուղի ներսում, աստիճանաբար

միջուկով իջնում է ներքև առաջացնելով մինչև մմ տրամագծով անցք:
Երիտասարդ թրթուրները սնվում են միամյա ընձյուղների ներսում, իսկ
հասունները՝ երկամյա և բազմամյա ճյուղերում: Ցրտերը վրա հասնելուն պես

թրթուրը դադարում է սնվել և անցնում է ձմեռման շվի մեջ: Հաջորդ տարի շարու-

նակում է սնվել երկամյա ընձյուղների մեջ և հասնելով թփի արմատավզիկին

հարսնյակավորվում է, որից հետո ձմեռում: Սերնդի զարգացումը տնում

տարի: Թիթեռը թռչում է երրորդ տարվա գարնանը:
Մորենու ապակեթիթեռ: Վնասում է մորենուն նույն ձևով, ինչպես հաղար-

ջենու ապակեթիթեռը: Սնվում Է ընձյուղների միջուկով: Զարգացումը նույնպես
տնում է 2 տարի: Թռիչքը տեղի է ունենում երրորդ տարվա գարնանը: Վնասված

թփի ընձյուղները թուլանում են, իսկ երբեմն նաև՝ չորանում:
Ուսումնասիրությունները ցույց են տվել, որ մորենու բնակեցվածությունը

ապակեթիթեռներով ավելի մեծ է, քան հաղարջենու (համապատասխանաբար

20,0+4,0 և 32,5+4,9% /P=0,05, n=10, ԱՆՏ=1,9/):
Բոլոր դեպքերում, թփերին հասցրած ապակաթիթեռների վնասը շոշափելի

է, եթե հաշվի առնենք, որ վնասատուով վարակված թփերի մոտ խիստ կրճատ-

վում է բերքատվությունը, ընդ որում, մորենու դեպքում առավել չափով, քան

հաղարջենու (հաղարջենի՝ 25,8%; մորենի՝ 40,6%): Նվազում է նաև առանձին

պտղահատիկների միջին քաշը (հաղարջենի՝ 10,3%; մորենի՝ 17,30%):

6. ՀԱՏԱՊՏՂԱՅԻՆ ՄՇԱԿԱԲՈՒՅՍԵՐԻ ՎՆԱՍԱՏՈՒՆԵՐԻ ԴԵՄ ՊԱՅՔԱՐԻ

ՄԻՋՈՑԱՌՈՒՄՆԵՐԸ

Հատապտղային մշակաբույսերի դեմ պայքարի աշխատանքներում մենք
հիմնական ուշադրությունը կենտրոնացրել ենք պայքարի ագրոտեխնիկական և

մեխանիկական միջոցառումների վրա, իսկ առանձին դեպքերում նաև՝ տարբեր

թունատու բույսերից պատրաստած թուրմերով ցողումներին:

6.1. Պայքարի ագրոտեխնիկական միջոցառումներ

Ուսումնասիրությունները ցույց են տվել, որ անկախ տնտեսությունից

լվիճների ձվերով թփերի բնակեցվածությունը կտրուկ նվազում է գարնանային

էտից հետո: Այդ միջոցառման արդյունավետությունը հետազոտությունների տա-

րիներին կազմել է 60-64,7%:

Ինչպես նշվեց գլուխ 5-ում հաղարջենուն և մորենուն մեծ վնաս են հասցնում
նաև ապակեթիթեռները: Վնասվում են ինչպես միամյա, այնպես էլ երկամյա

շվերը:
Այս վնասատուի դեմ պայքարի նպատակով հետազոտությունների տարի-

ներին, վաղ գարնանը, մինչև ապակեթիթեռների հարսնյակավորումը և թիթեռի

թռիչքը կտրտվել և հեռացվել են վնասատուով վարակված շվերը: Ստուգիչ

տարբերակում թփերը թողնվել են անմշակ: Վարակվածությունը որոշվել է ինչ-

պես առաջին տարին, այնպես էլ երկրորդ տարին էտից մեկ ամիս անց:

Պարզվել է, որ երկրորդ տարին էտված թփերի մոտ շվերի վարակ-

վածությունն (ինչպես միամյա, այնպես էլ երկամյա) կտրուկ նվազել է: Ընդհանուր
վարակված շվերի քանակը, համեմատած 2003 թ., կրճատվել է մորենու դեպքում

54,5, իսկ հաղարջենու՝ 56,3 տոկոսով, այն դեպքում, երբ անմշակ թողնված

թփերի դեպքում նկատվել է վարակված շվերի քանակի աճ, համապատաս-

խանաբար 1,13 և 1,19 անգամ: Ընդհանուր առմամբ, այս միջոցառման

արդյունավետությունը համապատասխանաբար կազմել է 77,9% և 81,2 %:

Ինչպես նշել ենք, հատապտղային թփատեսակները վարակվում են նաև
ուռենու վահանակրով, եթե դրանց կողքին հանդիպում են ուռենազգիներ, կամ այլ

ծառաթփատեսակներ, որոնց բնորոշ է տվյալ վնասատուով բնակեցում: Հատա-

պտղային մշակաբույսերի վահանակրերին կարելի է ոչնչացնել մեխանիկական

պայքարով վարակված ճյուղերի հեռացմամբ և կոշտ ձեռնոցներով վնասատու-

ներից մաքրմամբ: Խորհուրդ է տրվում հատապտղային մշակաբույսերը տնկել

ուռենազգիներից հեռու:
Մորենու բզեզի դեմ պայքարելու գործում նշանակալից է հողի փխրեցումը

/Савздарг, 1960/ կամ եռացրած ջրով հողի ջրումը /Միրզոյան և ուր., 1997/
Պարզվել է նաև, որ բզեզների հողից դուրս գալուն խոչընդոտում է հողը
պարարտանյութով, մասնավորապես՝ սուպերֆոսֆատով կամ փայտի մոխիրով

մշակումը:
Տերևաբացի շրջանում մորենու բզեզների դեմ արդյունավետ միջոց է մեխա-

նիկական պայքարը: Այդ նպատակով, թփերի տակ փռում են սավան, թափ են

տալիս շվերը, հավաքում բզեզներին և ոչնչացնում: Նմանատիպ միջոցառում

անցկացնելով կարելի է բզեզների քանակը հասցնել նվազագույնի, իսկ որոշ

դեպքերում՝ իսպառ վերացնել:
Տերևակեր միջատների զարգացման ժամանակ անհրաժեշտ է հավաքել

դրանց ձվակույտերը, իսկ թրթուրների առաջացման դեպքում կտրել, հեռացնել

բներն ու ոչնչացնել /Միրզոյան և ուր., 1997; Савздарг, 1960; Моисеев, 2000;

Жирмунский, 2001/:

6.2 Պայքար բուսական պատրաստուկներով

Մշակաբույսերի վնասատուների դեմ պայքարի ընթացքում ընտրել են
այնպիսի բուսական թուրմեր, որոնք ցուցաբերում են կենսաբանական ակտի=

վություն համալիր վնասատուների նկատմամբ, մասնավորապես լվիճների,

տզերի:
Հաշվի առնելով լաբորատոր փորձի արդյունքները, դաշտային փորձերում

լվիճների դեմ պայքարելու նպատակով մենք կիրառել ենք լավ արդյու-

նավետություն ցուցաբերած սոխի, տաքդեղի, երիցուկի և կարտոֆիլի թուրմերը:

Որպես չափանմուշ են հանդիսացել Բի-58-ով ցողված թփերը:

Փորձարկված թուրմերից, մասնավորապես, սոխը և կծու տաքդեղը, անկախ

մշակաբույսից, դաշտային պայմաններում ևս ցուցաբերել են բավարար կենսաբա-

նական ակտիվություն (68,5-87,9%): Չափանմուշի տարբերակում (Բի-58) արդյու-

նավետությունը կազմել է 85,0-91,0%:
Նույնանման փորձեր են դրվել նաև սովորական ոստայնատզով վարակված

հատապտղային մշակաբույսերի տարածքներում: Լավ տզասպան ակտիվություն

են դրսնորել սոխի և կծու տաքդեղի թուրմերը. ցողումից 10 օր անց դրանց

կենսաբանական արդյունավետությունը համապատասխանաբար կազմել է 71,6-

73,8 և 72,4-73,4%:

6.2.1. Բուսական թուրմերի ազդեցությունը պտղահատիկների

կենսաքիմիական ցուցանիշների վրա

Երկրագործության և բույսերի պաշտպանության գիտական կենտրոնի

կենսաքիմիայի և պեստիցիդների մնացորդների ուսումնասիրման լաբորա-

տորիայում որոշվել է բարձր արդյունավետություն ցուցաբերած սոխի, կծու տաք-

դեղի և երիցուկի թուրմերի ազդեցությունը սև հաղարջենու պտղահատիկների

կենսաքիմիական մի շարք ցուցանիշների վրա:
Կենսաքիմիական հետազոտությունների արդյունքում պարզվել է, որ սոխի,

տաքդեղի և երիցուկի թուրմերը, չնայած արդյունավետությամբ մի փոքր զիջում

են չափանմուշին՝ Բի-58-ին, այնուհանդերձ հաշվի առնելով այն հանգամանքը,

որ հատապտղային մշակաբույսերի պտղահատիկները հիմնականում օգտա-

գործվում են դիետիկ նպատակով, կարելի է դրանց վնասատուների դեմ
հաջողությամբ պայքարել միայն բուսական թուրմերով: Առավել ևս, որ առաջարկ-

վող թուրմերը էկոլոգիապես անվտանգ են և բացասաբար չեն ազդում բերքի

հիմնական կենսաքիմիական ցուցանիշների վրա:

6. 3. Հատապտղային մշակաբույսերի վնասատուների դեմ պայքարի

տնտեսական արդյունավետությունը

Հետազոտությունների ընթացքում յուրաքանչյուր փորձադաշտում կատար-

վել են էտի ու հողի փխրեցման աշխատանքներ: Բերքահավաքին հաշվառվել է
թփերից ստացված բերքի քանակն և առանձին պտղահատիկների քաշը: Պարզվել

է, որ պայքարի ագրոտեխնիկական միջոցառումների կիրառման արդյունքում

բոլոր տարբերակներում ստացված պտղահատիկները, համեմատած ստուգիչի,

խոշորահատիկ են, իսկ թփերի բերքատվությունը ՝ բարձր:
Հաշվի առնելով պայմանական մեկ հեկտար տարածքից (5000 թուփ)

ստացված հավելյար բերքը, հատապտուղների շուկայական արժեքը և ազրոտեխ-

նիկական ու մեխանիկական միջոցառումների վրա ծախսած զումարը (թփերի էտ,

հողի փխրեցում, վնասատուների հավաք և ոչնչացում), յուրաքանչյուր հեկտար
տարածքից կարելի է ստանալ մորենու՝ 966000, հաղարջենու՝ 441000, կոկռո-

շենու՝ 666000 դրամ լրացուցիչ եկամուտ:

Հաշվարկվել է նաև մորենու և հաղարջենու վնասատուների դեմ տարբեր

պատրաստուկներով պայքարելուց հետո ստացված հավելյար բերքի վաճառքից

ստացված շահույթը մեկ հեկտարի հաշվով (պայմանական 5000 թուփ): Պարզվել
է, որ թունատու բույսերով ցողման արդյունքում բոլոր տարբերակներում,

համեմատած չմշակված թփերի, նույնպես նկատվել է բերքատվության աճ:

Կատարված միջոցառումը եղել է տնտեսապես շահավետ, քանի-որ բոլոր
տարբերակներում համեմատած ստուգիչի, ստացվել է հավելյար բերք և,
հետևաբար, ֆինանսական շահույթ (մորենու դեպքում. սոխի և տաքդեղի

տարբերակներում՝ 969000-ական դրամ, երիցուկի՝ 769000, հաղարջենու դեպ-

քում. համապատասխանաբար 369000, 594000 և 369000 դրամ):

ԵԶՐԱԿԱՑՈՒԹՅՈՒՆՆԵՐ

1) Նախալեռնային գոտում հատապտղային մշակաբույսերը հանդիպում են
համարյա բոլոր ֆերմերային տնտեսություններում և տնամերձերում:

2) Նախալեռնային գոտու պայմաններում հատապտղային մշակաբույսերի

վրա արձանագրվել են 63 տեսակ վնասատուներ, որից՝ 5 տեսակը տզեր

են, 58-ը միջատներ: Նշված տեսակներից 11-ը (մորենու տափակամարմին

տիզը, մորենու բզեզը, եռատամ սղոցողը հաղարջենու գիշերային սղոցողը,
Վանեսա C-սպիտակը, հաղարջենու գիշերային երկրաչափը, սնամազ

բվիկը, մորենու բվիկը, մորենու ապակեթիթեռը, ամենակեր տերևոլորը,

հաղարջենու երկրաչափը) առաջին անգամ են նշվում նախալեռնային

գոտու, իսկ 4-ը (հաղարջենու տիզը, հաղարջենու բողբոջատիզը, մորենու

լվիճը, մորենու ցողունային ականաճանճը) Հայաստանի ֆաունայի համար:

3) Հայտնաբերված վնասակար տեսակները պատկանում են հետևյալ

կարգերին՝ ուղղաթևեր (3 տեսակ), թրիպսներ (1), միակերպաթևեր (11),

կիսակարծրաթևեր (3), կարծրաթներ (8), թաղանթաթևեր (7), երկթևեր (2),
թեփուկաթևեր (23), տզեր (5): Ըստ կերաբույսերի այդ վնասատուներն ունեն

հետևյալ բաշխվածությունը՝ մորենու վնասատուներ (65,1%), մռշենու

(30,2%), հաղարջենու (65,1%), կոկռոշենու (30,2%):

4) Կենդանաաշխարհագրական տարածվածության վերլուծությունը ցույց է
տվել, որ նշված վնասատուների 60,2%-ը ունեն լայն տարածում (եվրոսի-

բիրյան՝ 7.9%, տրանսպալեարկտիկական՝ 19,0%, պալեարկտիկական

30,1%, կոսմոպոլիտ 3,2%); 36,6%-ը պատկանում են եվրոպական (14,3%),

թուրանական՝ (14,3%), հարավ-եվրոպական (3,2%) և միջերկրածովային

(4,8%) խմբերին: Հայկական և սումերական գոտիներից նշվում են մեկական

տեսակներ (1,6%):
5) Հիմնական վնասատուներ են համարվում սովորական ոստայնատիզը,

կոկռոշենու և մորենու լվիճները, ուռենու վահանակիրը, մորենու բզեզը,

ապակեթիթեռները:
6) Հատապտղային մշակաբույսերը տարբեր աստիճանով են վարակվում

սովորական ոստայնատզով: Կոկռոշենու մոտ հանդիպում է սովորական

ոստայնատզով թփերի 1 և 2, մորենու դեպքում՝ 1,22 և 3, իսկ հաղարջենու և

մոշենու տարբերակներում բոլոր 4 բալերին համապատասխանող վարակ-

վածություն:
7) Կոկռոշենու լվիճը վարակում է կոկռոշենուն և հաղարջենուն և տարեկան

տալիս Է 2 սերունդ: Վարակված թփերը թուլանում են, ինչն ազդում է

բերքատվության վրա:
8) Մորենու լվիճը մորենու վրա հանդիպում է ամենուրեք և առանձին

տնտեսություններում հանդիսանում է լուրջ վնասատու:

9) Ուռենու վահանակիրը հանդիպում է այն հատապտղային մշակաբույսերի

վրա, որոնց մոտակայքում աճում են ուռենին և բարդենին: Վարակված

թփերի մոտ խիստ նվազում է բույսերի աճը, որոնք ուժեղ վարակվածության

դեպքում հաճախ չորանում են:
10) Մորենու բզեզը նախալեռնային գոտում հանդիպում է Արագածոտնի

մարզի անտառամոտ տնտեսություններում: Տարեկան տալիս է 1 սերունդ:

Բզեզը վնասում է թփերի տերևներն ու գեներատիվ բոլոր օրգանները, որի

հետևանքով խիստ ընկնում է թփի աճն ու բերքատվությունը:

11) Հաղարջենու և մորենու ապակեթիթեռները, հիմնականում, զարգանում են

մորենու և հաղարջենու վրա: Զարգացումը տևում է՝2 տարի: Վարակված

շվերն, ի տարբերություն չվարակվածների, տալիս են նվազ չափով բերք:

12) Տնտեսական արդյունավետության հաշվարկները ցույց են տվել, որ Ճիշտ

կատարված ազրոտեխնիկական միջոցառումների արդյունքում մեկ հեկտա-

րի հաշվով (պայմանական 5000 թուփ) ստացվում է մորենուց 966000,

հաղարջենուց՝ 441000, կոկռոշենուց՝ 666000 դրամ եկամուտ: Բուսական

ծագման պատրաստուկների (սոխի, կծու տաքդեղի և երիցուկի թուրմեր)

օգտագործման դեպքում մորենուց՝ 769000-964000, հաղարջենուց՝ 369000-

594000 դրամի եկամուտ:

13) Փորձարկված պատրաստուկները բացասաբար չեն ազդում պտղահա-

տիկների հիմնական որակական ցուցանիշների վրա: Ավելին, դրանք

խթանում են լուծվող շաքարների, սպիտակուցների, վիտամինների և

դաբաղանյութերի կուտակումը պտղահատիկներում:

14) Հատապտղային մշակաբույսերի վնասատուների հասցրած վնասը զգալիո-

րեն կնվազի ամենամյա ֆիտոսանիտարական միջոցառումների, իսկ

անհրաժեշտության դեպքում՝ բուսական ծագման պատրաստուկների

կիրառմամբ:

ԳՈՐԾՆԱԿԱՆ ԱՌԱՋԱՐԿՈՒԹՅՈՒՆՆԵՐ

1. Կատարել գարնանային էտ՝ վարակված շվերի և ճյուղերի հատումներ ու

հեռացում, վնասատուների մեխանիկական հավաք ու ոչնչացում, թփերի

շրջակա հողի փխրեցում:
2. Վնասատուների զարգացման վայրերում, որպես պայքարի միջոցառում

նպատակահարմար է կիրառել թունատու բույսերից պատրաստած թուր-

մերով ցողումները (600-700 լ/հա): Արդյունավետ են կծու տաքդեղի (100 գ
կարմիր կծու տաքդեղի փոշին՝ 2 լ աաք ջրի մեջ, օգտագործել .1:10 ջրի
նոսրացումով), գլուխ սոխի (150 գ՝ 10լ ջրում), կամ երիցուկի (1 կգ չոր
հումքը՝ 10 լ ջրում, օգտագործել 1:3 ջրի նոսրացումով) թուրմերով ցողում-
ները: Ցողելիս պատրաստուկներին խառնել տնտեսական օճառ (110 լ-ին՝ 40

Նշված պատրաստուկներով թփերի ցողումները պետք է կատարել

գարնանը, մինչև ծաղիկների բացվելը ՝ 2 անգամ, 10 օրը մեկ:

3. Ուռենու վահանակրից պաշտպանելու նպատակով հատապտղային

մշակաբույսերը տնկել ուռենազգիներից հեռու:

ՀՐԱՏԱՐԱԿՎԱԾ ԱՇԽԱՏՈՒԹՅՈՒՆՆԵՐԻ ՑԱՆԿ МИРЗОЯН АШОТ ВААГНОВИЧ

1) Միրզոյան Ս. Ա., Ստեփանյան Ա. Ս., Միրզոյան ԱՎՎ Հայաստանի դեղատու

և բուժիչ ծառերն ու թփերը: ՀԲՀ հրատ., Երևան, 1999, 132 էջ:

2) Միրզոյան Ա. Վ. Մորենու բզեզը և պայքարը դրա դեմ: Գիտություն և
տեխնիկա, N*2, 2003, էջ 29-31:

3) Терлемезян Г. л., Мирзоян A. в. Вредители ятодных культур Армении. Материалы

XII симпозиума <<Нетрадицоинное растениеводство, эниология, экология и
здоровье>>, 7-14 сентября 2003 года, Алушта. 2003, c.81-82.

4) Мирзоян A. в. Сосущие вредители ягодных культур Армении. Материалы xIII

международного симпозиума <<Нетрадицоинное растениеводство, эниология,
экология и здоровье>>, 5-12 сентября 2004 года, Алупга, 2004, с.53-54.

5) Թերլեմեզյան Հ. Լ., Միրզոյան Ա. Վ. Հաղարջենին, դրա վնասատուները և
պայքարը դրանց դեմ: Հայաստանի կենսաբանական հանդես, 2004, N33-4 (56), էջ
206-210:

6) Միրզոյան Ա.Վ. Մորենին, դրա վնասատուները և պայքարը հիմնական

տեսակների դեմ: Գիտություն և տեխնիկա, Noll, 2004, էջ 18-22:

7) Աճեմյան Լ. Հ., Միրզոյան Ա. Վ., Միրզոյան Վ. Ս. Սև հաղարջենու վնասատուների

դեմ պայքարի համար առաջարկվող բուսական թուրմերի ազդեցությունը

պտղահատիկների կենսաքիմիական ցուցանիշների վրա: Ագրոգիտություն, 2006,

N#3-4, էջ 152-157:

ВРЕДИТЕЛИ ягодных КУЛЬТУР В ПРЕДГОРНОЙ ЗОНЕ АРАРАТСКОЙ
РАВНИНЫ И РАЗРАБОТКА ЭКОЛОГИЧЕСКИ БЕЗОПАСНЫХ МЕР БОРЬБЫ

ПРОТИВ ОСНОВНЫХ видов

РЕЗЮМЕ

Ягодные культуры, в частности, смородина, крыжовник, малина и ежевика в Армении

встречаются повсеместно в фермерских хозяйствах и приусадебных участках.

Благодаря своим высоким качественным показателям, диэтическим и лечебным

свойствам, ягодные культуры являются ценными сельскохозяйственными продуктами. них
содержатся большое количество углеводов, клетчатки, витаминов, минеральных солей,
эфирных масел, антоцианов, флавоноидов, каротиноидов, минеральных солей и т.д.,

необходимые для нормального развития и функционирования человеческого организма.

Однако, ягодные культуры привлекают к себе многих видов вредителей, существенно

снижающих количество и качество урожая.

Целью представленной работы является выявление видового состава вредителей

ягодных культур в предгорной зоне Араратской равнины, изучение биоэкологических

особенностей основных видов и разработка научно-обоснованных, экологически безопасных

мероприятий против них.
в результате проведенных исследований выяснилось, что в предгорной зоне

ягодным культурам вредят 63 вида вредителей, относящихся к 2 классам, 9 отрядам и 27
семействам. Из общего числа вредителей 4 впервые отмечены для фауны Армении, a 13 -
предгорной зоны.

6 видов (обыкновенный паутинный клещ, крыжовниковая и малинная тли, ивовая

щитовка, обыкновенный малинник, стеклянницы малинная-смородинная) являются наиболее

вредоносными, которые при массовом появлении сильно угнетают растения и иногда
являются причиной их усыхания. Для получения высокого и качественного урожая нужно
провести все необходимые фитосанитарные мероприятия, , в том числе, и борьбу с
вредителями.

Проводились исследования по установлению распространенности указанных видов в
различных фермерских хозяйствах марзов Арагацотн и Котайк, a также Еревана. Установлен

характер и степень вредоносности основных вредных видов. Изучены особенности их
биоэкологии.

Разработаны и внедрены ряд высокоэффективных фитосанитарных мероприятий

против основных вредителей. Проведенными исследованиями установлено, что обрезание
ветвей и побегов может иметь весьма положительное влияние на заселение ягодных культур

с сосущими вредителями и стелянницами, уменьшая их количество в среднем на 70-80 %. в
тех хозяйствах, где ежегодно проводятся фитосанитарные мероприятия: весеннее обрезание

ветвей и побегов зараженных тлями, щитовками, клещами, встряхивание кустов и сборов

жуков, рыхление почвы, удаление поврежденных вредителей ветвей и веточек, почти не
обнаруживаются очаги вредителей, тогда как в контрольных, необработанных участках

отмечает,я заметное увеличение их количества.

Против клещей и тлей испытывались также ряд растительных препаратов, из которых
наиболее эффективными оказались настойки горького перца, лука, ромашки.

Расчёты экономической эффективности показали, что годовой экономический эффект

при проведении фитосанитарных мероприятий в расчёте на один га (y.e._ 5000 кустов)
составляет: малина - 966000, смородина 441000, крыжовник 666000 драм, a в случае

обработки растений растительными препаратами (настойки лука, горького перца или

ромашки): малина - 769000-969000, смородина - 369000-594000 драм.
По материалам диссертации опубликованы 7 статей и одна книжка.

Диссертация изложена на 124 страницах, состоит из введения, 6-ти глав, выводов и
практических рекомендаций. Список цитированной литературы включает 154 наименований,

из которых 37--нн армянском языке. Текст иллюстрирован 18 таблицами, 19 рисунками и 19
фотографиями.

ՀՀ, Ազգային գրադարան

